
Հավելված 
Հայաստանի Հանրապետության ներքին գործերի նախարարի
   2026 թվականի ապրիլի «21»-ի  N 3057 -Ա հրամանի


   ԾՐԱԳԻՐ
Միգրացիայի և քաղաքացիության ծառայության քաղաքացիության շնորհման վարչության քաղաքացիության շնորհման և դադարեցման բաժնի փորձագետի կողմից  իրականացվող աշխատանքների

1. Ներգրավման դեպքը և հիմնավորումները
Միգրացիայի և քաղաքացիության ծառայության քաղաքացիության շնորհման վարչության քաղաքացիության շնորհման և դադարեցման բաժնի աշխատանքների ծավալների կտրուկ ավելացմամբ պայմանավորված, այդ թվում՝ Լեռնային Ղարաբաղից բռնի տեղահանված և ժամանակավոր պաշտպանություն ստացած փախստականների քաղաքացիության ստանալու գործընթացը պատշաճ և ժամանակին կազմակերպելու նպատակով անհրաժեշտություն է առաջացել ներգրավել պայմանագրային հիմունքներով համապատասխան փորձագետ:   
   
2․  Փորձագետին ներկայացվող պահանջները
1) բարձրագույն կրթություն.
2) հայերենի իմացություն․
3) hանրային ծառայության առնվազն մեկ տարվա ստաժ կամ մեկ տարվա մասնագիտական աշխատանքային ստաժ կամ փաստաթղթավարության բնագավառում մեկ տարվա աշխատանքային ստաժ․
4) ունի գործառույթների իրականացման համար անհրաժեշտ գիտելիքներ․
5) համակարգչով և ժամանակակից այլ տեխնիկական միջոցներով աշխատելու ունակություն:
   
 3․  Աշխատանքների իրականացման ժամանակահատվածը
    Փորձագետը ներգրավվում է 1 (մեկ) տարի  ժամկետով։

4․ Աշխատանքների ակնկալվող արդյունքը

1. մասնակցում է Հայաստանի Հանրապետության քաղաքացիություն ստանալու, Հայաստանի Հանրապետության քաղաքացիությունը դադարեցնելու վերաբերյալ դիմումներով վարույթների իրականացման և իրականացված վարույթների արդյունքում եզրակացությունների կազմման աշխատանքներին. 
2. ՀՀ նախագահի կողմից ՀՀ քաղաքացիությունը դադարեցնելու դիմումները բավարարելու դեպքում՝ տրամադրում է համապատասխան տեղեկանքներ, մասնակցում է ՀՀ քաղաքացիություն ստանալու կամ դադարեցնելու դիմումների ընթացքի ապահովման, համապատասխան շտեմարաններում տվյալների մուտքագրման աշխատանքներին․
3. ՀՀ քաղաքացիություն ստանալու կամ դադարեցնելու դիմումները բավարարելու կամ մերժելու դեպքերում իրականացնում է դիմումատուներին համապատասխան ծանուցումների ուղարկումը։

5․ Հաշվետվությունների ներկայացման և դրանց գնահատման արդյունքների    ամփոփիչ ժամկետները
1) Փորձագետի կողմից կատարված աշխատանքների վերաբերյալ հաշվետվությունը ներկայացվում է կիսամյակային կտրվածքով՝ մինչև կիսամյակին հաջորդող ամսվա 2-ը։      
2) Կատարված աշխատանքի արդյունքը գնահատվում է բավարար, լավ կամ    գերազանց:

6․ Աշխատանքների գնահատման չափանիշները

1. ՀՀ քաղաքացիություն ստանալու և ՀՀ քաղաքացիությունը դադարեցնելու վերաբերյալ դիմումներին (այդ թվում՝ ՀՀ արտաքին գործերի նախարարության միջոցով ուղարկված) կից փաստաթղթերի ամբողջականության, ՀՀ օրենսդրությամբ պահանջվող փաստաթղթերի՝ օտար լեզվով կազմված լինելու դեպքում նաև դրանց՝ օրենքով սահմանված կարգով կատարված լինելու և թարգմանությունների հայերեն վավերացված լինելու, ՀՀ օրենսդրությամբ նախատեսված փաստաթղթերի՝ դեսպանության կամ հյուպատոսական հիմնարկի կողմից հաստատված լինելու ստուգում և ուսումնասիրում․
2. անձի քաղաքացիություն ստանալու կամ դադարեցնելու դիմումները մերժելու վերաբերյալ կազմված ցուցակներ․
3. անձի քաղաքացիություն ստանալու կամ դադարեցնելու դիմումների վերաբերյալ կազմված վերջնական եզրարկացությունների հիման վրա բավարարվող կամ մերժվող դիմումների ցուցակ․
4. ՀՀ նախագահի հրամանագրերը ստանալուց հետո դիմումատուներին ուղարված ծանուցումներ (հաղորդագրություններ)․ 
5. ՀՀ նախագահի հրամանագրով քաղաքացիությունը դադարեցրած անձանց համապատասխան շտեմարաններ մուտքագրված տվյալներ, ինչպես նաև Բնակչության պետական ռեգիստրում անվավեր ճանաչված անձնագրեր․
6. ՀՀ քաղաքացիություն ստանալու կամ դադարեցնելու դիմումների ընթացքի վերաբերյալ քաղաքացիների հարցումներին և դիմումներին պատասխան․
7. անձի քաղաքացիություն ստանալու, դադարեցնելու կարգի, անհրաժեշտ փաստաթղթերի, ժամկետների և օրենքով նախատեսված այլ ընթացակարգերի վերաբերյալ խորհրդատվություն (բանավոր կամ գրավոր)․
8. անձի դիմումի հիման վրա տրամադրված պարզաբանումներ քաղաքացիություն ստանալու կամ դադարեցնելու գործերում առկա՝ գաղտնիք չկազմող տեղեկությունների, դիմումը բավարարելու կամ մերժելու իրավական հիմքերի վերաբերյալ։


